
Hannes, Martin ed

Aron Candrian (da

seniester) envidan

ad ina degustaziun

dil vin Razzmatazz.

Igl ei igl emprem

vin ch’ils viticul-

turs da Sagogn han

produciu a Priorat

en Catalania. MAD

Fashion & Food
In event en Casa Pajarola a Trun

■ (cp) Presentar la nova moda da
questa stad en cumbinaziun cun crea-
ziuns raffinadas ord cuschina – quei ei
il recept dils organisaturs da Fashion
& Food; Sascha Decurtins dalla Moda
Decurtins (Mustér/Glion) e Manuel
ReichenbachdallaCasaTödi (Trun).La
fin d’avrel han els organisau per la tiarza
ga il Fashion & Food. Quella ga en in
ambient special.

Negin palc pils models

La moda han giuvens e giuvnas indige-
nas presentau en l’anteriura habitaziun
dalla famiglia da Giuachin Pajarola.

La purschida nunusitada da seser cu-
madeivel en stiva sin canapè ni ella sutga
pulstrada e guder la revista da moda ha
plaschiu als hosps ed animau da gest se-
survir ord las scaffas ed empruar sez in ni
l’auter toc.

Mirar fa fom

Suenter la revista ei la tscheina stada sil
program. Inaga dapli haManuel Reichen-
bach cumponiu creaziuns nunusitadas
che han plaschiu als hosps. Era el ha
schau inspirar digl ambient dalla Casa
Pajarola.

Ingredienzas enconuschentas gia da
pli baul ha el cumbinau sin siamoda spe-
ciala ed innovativa.

Suenter quella sera speran ils visita-
ders sin la quarta ediziun dil Fashion &
Food – in event ch’ei in deletg per tgierp
ed olma – e quei en nossa regiun.

Giuvnas e giuvens indigens han presentau la moda en l’anteriura habitaziun dalla fami-

glia Pajarola. MAD

Suns 2011
en Svizra rumantscha

■ (cp) La terza ediziun da SUNS vegn
ad esser en Svizra, en Grischun! La fin
d’emna dals 16 e 17 da settember vegn
la Fermataa Falera adesser in lieucun
ina babilonia da linguas. 10 furma-
ziuns ed interprets/as che represchentan
minoritads linguisticas da l’Italia, l’Aus-
tria, la Slovenia, la Germania, la Frant-
scha e la Svizra s’entaupan là per ina con-
currenza da musica, il festival SUNS
2011. Ils dus victurs pon lura partecipar
al festival LIET INTERNATIONAL, il
pli grond eveniment da chant e musica
da minoritads da tut l’Europa. In dals
victurs vegn elegì dal public ed il segund
dad ina giuria internaziunala.

2009 e 2010 è SUNS vegnì oragnisà
ad Udine, en l’Italia. Il LIET INTER-
NATIONAL percunter è mintg onn en
in in auter lieu. Il 2011, ils 19 da novem-
ber, tar ils Furlans ad Udine. Uschia han
els tschertgà insatgi ch’organisescha
SUNS 2011. Per la Svizra Rumantscha
èsi in’onur d’astgar surprender per in
onn SUNS, uschia che quel eveniment
ha lieu per l’emprima giada da nossas
varts.

En il center dal festival SUNS stat
mintgamai la singula chanzun. Quai
duai esser ina chanzun nova, senza res-
tricziun da stils: da rock e jazz fin chan-
tauturs e rap. Las chanzuns inoltradas
vegnan lura examinadas d’ina giuria da

preselecziun e 10 da quellas dastgan la fi-
nala partecipar ils 17 da settemper a
SUNS 2011. Partecipar pon musicistas
da tut las etads.

Formaziuns ed interpets rumantschs
interessads pon inoltrar lur chanzun en-
fin l’emprim da zercladur.

La saira per bands rumantschas –
20 onns GiuRu

La saira avant SUNS 2011, ils 16 da set-
tember 2011, datti anc in’occurrenza
supplementara EXCLUSIVAMAIN per
bands rumantschas. La band ubain il
musicist, la musicista che gudogna quel-
la saira sa qualifitgescha sco 11avla par-
ticipanta per SUNS 2011, la concurren-
za dals 17 da settember. La giuria sa cum-
pona d’experts da la scena da musica ru-
mantscha. Quel eveniment è en il me-
demmument era la festa per il 20avel an-
niversari da la GiuRu, l’organisaziun da
tetg da la giuventetgn rumantscha ch’è
vegnida fundada 1991 a chaschu da la
Scuntrada a Laax.

Quists eveniments vegnan organisads
da la GiuRu, da la Lia Rumantscha e da
Radiotelevisiun Svizra Rumantscha sco
partenari da medias. Manadra da project
è Lea Franke.

Per dapli infurmaziuns ed il talun d’annunzia:
www.sunscontest.com
www.liet.nl

17. – 30.7.2011
Casa Caltgera, Laax
10 niveaus
081 943 22 08
www.frr.ch electro

